
Hyrje 
 
Kjo Kërkesë për Aplikime lançon fazën finale të Programit të Granteve të KVKTNj-së. Qëllimi 
i kësaj faze finale i dhënies së granteve është të promovojë qëndrueshmërinë e rritjes së 
ndërgjegjësimit antitrafikim, të shërbimeve parandaluese dhe të rritjes së kapaciteteve 
institucionale. Kjo do të arrihet nga partnerët e KVKTNj-së që  

a) integrojnë punën antitrafik në programimin e tyre të përgjithshëm; 
b) sigurojnë disa donatorë ose mekanizma për ndarjen e kostove për projektin që do të 

mbështetet nga fondet e KVKTNj-së; dhe   
c) tregojnë përdorim efikas të burimeve njerëzore, organizative e financiare pëmes 

koordinimit strategjik me partnerë të tjerë të qeverisjes dhe/ose të shoqërisë civile.   
 
Udhëzimet e KVKTNj-së për Aplikimet, të lëshuara më 8 nëntor 2004, mbeten si udhëzime 
për formatin dhe procedurat e aplikimit. Faza 5 është tërësisht një proces i ri dhe i ndarë për 
pranimin, vlerësimin dhe dhënien e granteve. Të gjitha aplikimet që do konsiderohen në këtë 
fazë duhet të dorëzohen për këtë fazë.  
 
Kjo Kërkesë për Aplikime #5 siguron vetëm kriteret e azhurnuara për këtë fazë të pestë të 
aplikimit dhe dhënis së granteve. 
 
Teksti më poshtë zëvendëson seksionin III: Metodologjia e Programit të Granteve, 
a)Kategoritë e Granteve (faqet 6 deri 7 tek Udhëzimet) 
 
 
Sfond Informues  
 
Që prej shkurtit të vitit 2005, një total prej 247,154,000 Lekë ($ 2,540,000) iu është dhënë në 
grante 24 OJF-ve lokale e ndërkombëtare në Shqipëri gjatë katër fazave të para të 
programit të granteve të KVKTNj-së. Këto fonde të USAID-it kanë mbështetur një larmi të 
gjerë nismash antitrafikim në komunitetet lokale të 11 nga 12 qarqet e Shqipërisë. Aktivitetet 
përfshijnë programe për rritjen e ndërgjegjësimit, shërbime parandalimi për gra e fëmijë të 
cënuar nga trafikimi, shërbime asistence e riintegrimi për fëmijë e gra që janë viktima të 
krimit të trafikimit, si dhe trajnime trajnerësh dhe përpjekje të tjera për rritje kapacitetesh, për 
të përmirësuar përpjekjet lokale që kontribuojnë në përpjekjen kombëtare për ta luftuar 
trafikimin njerëzor.   

Metodologjia e Programit të Granteve 
 
Kjo fazë finale e programit të granteve të KVKTNj-së do të zbatohet për të ndërtuar mbi 
sukseset e grantmarrësve të mëparshëm të KVKTNj-së dhe do të vazhdojë të rrisë nivelet e 
OJF-ve për qëndrueshmëri si sigurues të rritjes së ndërgjegjësimit dhe shërbimeve 
antitrafikim. Përafërsisht 110,000 US$ do të shpërndahen për projektet që trajtojnë rritjen e 
ndërgjegjësimit antitrafikim, shërbime parandalimi, shërbime riintegruese me bazë 
komunitare dhe rritjen e kapaciteteve të qeverisjes vendore e të shoqërisë civile. 
Maksimumi i një granti të dhënë do të jetë $ 15,000. Mbulimi programatik zhvillohet qoftë 
gjeografikisht, ashtu edhe nga specializimi i shërbimit të nevojitur në kategoritë e 
përshkruara më poshtë.  Grantet do të jepen për një kohëzgjatje maksimale prej 12 muajsh 
për grant.  
 
Kjo fazë e pestë dhe finale e programit KVKTNj hartohet për të promovuar 
qëndrueshmërinë e programit antitrafikim duke inkurajuar bashkëfinancim të projekteve, si 
dhe integrimin e punës antitrafikim në aktivitetet e programit më të gjerë të OJF-ve të 
caktuara. Prandaj, programi KVKTNj do të financojë një maksimum prej 60% të buxhetit të  
secilit projekt. Fondet plotësuese nga agjensia aplikuese dhe/ose donatorët e tjerë duhet të 
sigurohen përpara se programi KVKTNj të mund të lëshojë fondet e grantit për projektin. Të 
gjitha projekteve që kërkojnë fonde nga KVKTNj do t’u duhet të tregojnë qëndrueshmërinë 
e tyre pas financimit nga KVKTNj. 
 
Një mekanizëm financimi i ndarë i programit të granteve të KVKTNj-së do të sigurojë 
mbështetje të vazhdueshme për strehëzat që punojnë drejtpërdrejt me gratë dhe fëmijët 
viktima të trafikimit dhe/ose në rrezik për t’u trafikuar, të cilat financohen aktualisht nga 
KVKTNj. Asnjë formë aplikimi prej strehëzave të reja nuk do të konsiderohet në këtë KPA 
finale.    

 
Afati i Aplikimit për KPA #5  

 
E Hënë, 31 mars 2008 

 
Afatet e Procesit të Shqyrtimit  

 
Gjatë prillit 2008, Programi KVKTNj do të shqyrtojë aplikimet e marra dhe do t’i bëjë 
USAID-it rekomandimet finale. Në maj 2008, USAID do të marrë vendimet përfundimtare 
për dhënien e granteve. Organizatat e përgjedhura për financim do të njoftohen jo më vonë 
se 30 maj 2008.  
 
Kategoritë e Granteve 
Grantet e dhëna nën Amendamentin 5 të Programit të Granteve të KVKTNj-së do të 
mbështesin projekte në kategoritë e përshkruara më poshtë: 
 

I. Grantet për Ngritje Institucionale dhe Asistenca Teknike (AT) do t’iu sigurojnë 
mbështetje të nevojshme OJF-ve që të forcojnë veten si institucione ose të rrisin 
kapacitetin e tyre në fusha të synuara menaxhuese e administrative.  AT do të 
fokusohet në mënyrën se si OJF-të bëhen të qëndrueshme, duke përfshirë planifikim 
afat-gjatë programatik e financiar. 

 
Nën këtë kategori do të sigurohet mbështetje për strehëzat që punojnë drejtpërdrejt me 
gratë dhe fëmijët viktima të trafikimit dhe/ose në rrezik për t’u trafikuar. 

 
II. Grantet Zbatuese dhe Asistenca Teknike do të jenë në dispozicion për të zbatuar 
programe për parandalimin e trafikimit ose për riintegrimin në shoqëri të viktimave të 
trafikimit të kthyera. Grantet për Parandalim do t’i lejojnë grupet të ndërtojnë mbi 
mësimet e nxjerra dhe praktikat më të mira në Shqipëri e në rajon për t’i synuar më 

lehtë grupet e cënuara dhe për të ndarë mesazhe me kuptim dhe do t’i ndihojnë ata të 
shmangin rrjetën e trafikimit. Grantet për Riintegrim do të asistojnë në riintegrimin e 
suksesshëm të viktimave të trafikimit të kthyera nëpërmjet, ndër të tjera, asistencës 
profesionale, psiko-sociale dhe edukuese nga sigurues të zotë. 

 
Shembujt e tipeve të mundshme të Granteve Zbatuese dhe të AT përfshijnë: 

 Zgjerimin e praktikave pozitive në programet e rritjes së ndërgjegjësimit  dhe/ose të 
parandalimit në rrethe/qarqe/popullata, si djemsh ashtu edhe vajzash, si burrash 
ashtu edhe grash. 

 Koordinimin me aktorë të qeverisë vendore dhe/ose qendrore duke i mundësuar ata 
të marrin në dorë projektin pas përfundimit të mbështetjes dhe, kështu, duke 
siguruar qëndrueshmërinë e aktiviteteve që lidhen me projektin.  

 Zhvillimin ose shumëfishimin e aktiviteteve antitrafik në nivel shkollash dhe të 
trajnimeve për mësuesit.  

 Trajnimet profesionale, advokaci për punësim dhe gjetje e vendeve të punës. 
 Shërbime edukative shtesë/plotësuese. 
 Asistencë mjekësore e ligjore; këshillim psikologjik e social mbi çështje të 

larmishme; kujdes psikiatrik; dhe ndërmjetësim me familjet (nga profesionistë të 
certifikuar). 

 
III. Grantet për Advokaci dhe Asistenca Teknike do t’iu jepen OJF-ve individuale ose 
grupeve të OJF-ve për të zbatuar fushata advokacie kombëtare dhe/ose lokale për të 
trajtuar shkaqet bazë të trafikimit. 
 
Shembuj të tipeve të ndryshme të Granteve për Advokaci dhe AT përfshijnë: 

 Fushata publike e në media për të rritur ndërgjegjësimin e publikut dhe qeverisjes 
shqiptare rreth trafikimit njerëzor. 

 Seanca informuese me gra e vajza. 
 Seanca ndërgjegjësuese me nxënës e studentë në shkollat 9-vjeçare dhe të mesme. 
 Kontakte shtëpi-më-shtëpi në zonën e mbulimit. 
 Workshop-e, seminare dhe aktivitete trajnuese mbi çështjet e lidhura me trafikimin 

njerëzor.    
 Tryeza të rrumbullakta të organizuara mbi çështjet e lidhura me trafikimin dhe 

koordinimin e përpjekjeve për ta luftuar atë. 
 Ngjarje në media dhe debate në televizion. 
 Përgatitje dhe shpërndarje e materialeve ndërgjegjësuese, si: broshura, pamflete, 

fletushka, postera, etj. 
 Diskutime në grup me komunitetin. 
 Kampe verore dhe aktivitete të tjera zbavitëse. 

 
Teksti më poshtë zëvendëson seksionin V.  Madhësia, Kohëzgjatja dhe e Drejta për Grante, 
(faqet 11 deri 12 tek Udhëzimet) 
 
Madhësitë, Kohëzgjatja dhe e Drejta për Grante 
 
E RËNDËSISHME:  Kohëzgjatja e të gjithë projektit nuk mund t’i kalojë 12 muajt 
 
Aplikantët mund të dorëzojnë propozime me një buxhet të përshtatshëm me natyrën dhe 
madhësinë e projektit. Madhësia minimale e mundshme e grantit të dhënë është 500,000 
LEKË (përafërsisht $ 6,000) dhe maksimumi i madhësisë së mundshme i grantit të dhënë 
për aktivitete mbi rritjen e ndërgjegjësimit/parandalimin është 1,800,000 LEKË (përafërsisht 
$15,000) 
 
Kjo fazë finale e programit të granteve të KVKTNj-së është e hapur vetëm për OJF-të që 
kanë marrë më parë një grant nga KVKTNj; këto organizata duhet të jenë aktualisht të 
rregjistruara dhe të punojnë në Shqipëri. Zyrat dhe institicionet e qeverisjes shqiptare dhe 
organizatat ndërkombëtare nuk kanë të drejtë të përfitojnë grante.   

Përparësi do t’u jepet projekteve që tregojnë koordinim me programe të tjera antitrafik në 
zonat e tyre gjeografike të zbatimit të projektit dhe bashkëpunim me aktorët e qeverisjes 
vendore. Koordinimi me Komitetet Rajonale për Luftën Kundër Trafikimit Njerëzor 
inkurajohet shumë me fokusin për të ndihmuar realizimin e objektivit të fuqizimit të 
qëndrueshmërisë së punës antitrafik in Shqipëri. Përparësi do t’u jepet aplikimeve që 
mobilizojnë kontribute në të holla dhe/ose në natyrë për projektin e propozuar nga 
strukturat e qeverisjes vendore e qendrore dhe/ose komuniteti i biznesit. 
 
Kriteret për Pranueshmërinë e OJF-ve/Organizatave jo-Private  
 
Agjensitë grantmarrëse duhet të plotësojnë kriteret e mëposhtme me qëllim që të aplikojnë 
për grant: 
 
Organizata duhet të jetë e rregjistruar ligjërisht në gjykatë si organizatë jo-fitimprurëse e jo-
qeveritare në Shqipëri për të paktën dy vjet. Aplikantët duhet të dorëzojnë dokumentet e 
rregjistrimit dhe statutet e tyre bashkë me propozimin e tyre. 
 
Organizata nuk duhet të jetë as degë e ndonjë partie politike dhe as të jetë e përfshirë në 
aktivitete partiake.  
 
Organizata që aplikon duhet të ketë qenë më parë Grantmarrës i KVKTNj-së. 
 
Kërkohen plane të qarta të qëndrueshmërisë që tregojnë se si aktivitetet antitrafik do të 
jenë pjesë e aktiviteteve të ardhshme që organizata do të zbatojë. 
 
Organizata aplikuese duhet të tregojë mbështetje të koordinuar e të verifikueshme për 
projektin duke mobilizuar një pjesë të fondit të projektit nëpërmjet kontributeve në të holla 
dhe/ose në natyrë nga organizata ose donatorë të tjerë. 
 
Aplikantët duhet të dorëzojnë CV-të e stafit kryesor të përfshirë në zbatimin e projektit. 
 
Aktivitetet e propozuara duhet të jenë aktivitete operacionale antitrafik.  Projektet 
kërkimore përjashtohen nga financimi.  
 
Dokumentacioni i Propozimit që Kërkohet 
 
Propozimet mund të dorëzohen çdo kohë përpara e deri më 31 mars 2008. Aplikimet e 
plota duhet të pranohen nga zyra e KVKTNj-së jo më vonë se ora 16:00, 31 mars 2008, 
me qëllim që të konsiderohen. 
 
Anglishtja është gjuha zyrtare e punës për projektin Nisma Shqiptare: Koordinimi i 
Veprimeve Kundër Trafikimit Njerëzor. Aplikimet e paraqitura në anglisht janë të 
preferueshme. Sidoqoftë, organizatat mund t’i dorëzojnë aplikimet në shqip, por aplikimi 
DUHET të përfshijë një Përmbledhje të Projektit prej 2-3 faqesh në anglisht. Aplikimet në 
gjuhën shqipe që pranohen gjatë procesit të vlerësimit do të përkthehen plotësisht me 
shpenzimet e KVKTNj-së, me qëllim që të vlerësohen plotësisht në hapin final të 
vendimmarrjes për dhënien e grantit. 
 
Lista e dokumentacionit të këkkuar për Aplikime tek projekti KVKTNj: 
 
1. Informacion Ligjor 

− Kopja e dokumentit të rregjistrimit të OJF-së (vendimi i gjykatës, NIPT) 
− Kopje e statutit të OJF-së 
− Deklaratë nga Gjykata e Rrethit që tregon se nuk ka ndonjë procedure gjyqësore 

të nisur ndaj OJF-së prej individëve ose/dhe nën-kontraktorëve.   

2. Projekt-Propozimi 

− Sipas pikave kryesore, duke përfshirë buxhetin dhe afatet e aktiviteteve   
Dorëzoni 3 kopje materiale të plota dhe një kopje elektronike të plotë në 
disketë apo CD  
 

3. Përvoja e OJF-së në antitrafikim dhe në manaxhimin e projektit  
− Përshkrim i shkurtër i përvojës së përgjithshme 
− Përvojë e mëparshme që e kualifikon organizatën për të zbatuar projektin e 

propozuar  
− Përvojë e mëparshme në manaxhimin e granteve, përfshirë madhësinë totale të 

buxhetit të secilit prej granteve të manaxhuara. 
− 3 referenca të shkruara, me informacion kontakti për ndjekje, nga partnerë 

dhe/ose donatorë të projekteve të mëparshme lidhur me kapacitetin e 
organizatës për të zbatuar projektin e propozuar. (Këta nuk mund të jenë 
partnerë të organizatës në projektin e propozuar.) 

 
4. Stafi i projektit 

− Listoni emrat dhe funksionet e të gjithë stafit të projektit  
− CV-të e stafit kryesor të manaxhimit dhe programit të projektit  

 
Të gjithë formularët e nevojshëm të nevojitur për përgatitjen e projekt-propozimeve tuaja 
mund të merren nga zyra e KVKTNj ose mund të shkarkohen nga hapësira në internet e 
KVKTNj-së gjithashtu. Hapësira në internet e KVKTNj-së është: www.CAAHT.com  
 
Kriteret e Vlerësimit të Aplikimeve për Grante të KVKTNj-së / CAII-Shqipëri  
 
OJF-të dhe propozimet që përputhen me kriteret e pranueshmërisë dhe që dorëzojnë 
dokumentacionin e plotë si më lart, do të vlerësohen sipas kritereve vijuese në bazë të një 
shkalle 100-pikëshe. 
 
 Aspektet teknike të aplikimeve do të përbëjnë 50 pikë nga vlerësimi i përgjithshëm  
 Përvoja organizative e aplikantit dhe arritjet e mëparshme do të përbëjnë 30 pikë nga 

vlerësimi i përgjithshëm. 
 Mbetja prej 20 pikësh do të bazohet në cilësinë e personelit kryesor.  

 
Shqyrtimi do të përfshijë gjithashtu një vlerësim të mundësisë që programi i propozuar do të 
jetë i suksesshëm në arritjen e objektivave të tij dhe në aftësinë e aplikantit për të realizuar 
rezultatet e pritshme brenda një kuadri kohor të arsyeshëm dhe me një kosto të arsyeshme.  
 
Komiteti i KVKTNj-së për përzgjedhjen do t’i shqyrtojë të gjitha propozimet dhe do ta 
këshillojë USAID-in në përzgjedhjen e projekteve për financim. USAID do të bëjë 
përzgjedhjen përfundimtare për të gjitha grantet për t’u dhënë. 
 
  
 


